
Bakearen eraikuntzan 
guztiok gara bidelagun” 
jardunaldien aurkezpena 

egin zuten asteazkenean Aska-
tasunaren parkean. Iker Uson 
Baketik-etik eta Gotzon Hue-
gun eskultoreak azaldu zituz-
ten hauen nondik norakoak. 

Agerraldiaren hasieran 
Pablo Barrio alkateak jardu-
naldien antolaketarako abia-
puntuaren azalpen laburra 
eman zuen. Alkateak esan-
dakoaren arabera, udala osa-
tzen duten taldeek maila 
politikoan, elkarbizitzaren 
inguruan lanean aritu ondo-
ren, “eguneroko kudeaketak 
sortzen dituen tentsio eta 
desadostasunek lana zaildu 
dute. Udaleko alderdi guztiek 
hasi genuen lanketa eta orain 
ez gaude denak”.

“Hemendik aurrera egin 
beharreko bidaian Lasarte-
Oriako herritarrak izango dira 
protagonistak eta motorra”.

Gotzon Huegun, Askata-
sunaren plazan dagoen 
“biharko eguneko memoria” 

eskulturaren bitartez sentsibili-
tate ezberdinetako herritar eta 
biktimak bildu nahi izan 
zituen. Horregatik sortzaileak 
ekimen honekin bat egin eta 
mota honetako jardunaldiek 
duten garrantzia azpimarra-
tzeaz gain, herritarrak animatu 
zituen bertaratzea.

Bestalde, Baketik-eko Iker 
Usonek adierazi zuenez, 
“azken hamarkadetan, sufri-
mendu asko sortu da eta horrek 
zauri asko eragin ditu gure 
artean. Bizikidetzaren berradis-
kidetze prozesu bat beha-
rrezkoa da zauriak sendatzeko. 
Ez du esan nahi lagunak izan 
behar dugunik, baizik eta elka-
rren arteko onespenean eta 
errespetuan oinarritutako bizi-
kidetza sortu behar dugula”.

Horretarako, beharrezkoa 
da “iraganerako begirada kri-
tikoa, orainarekiko begirada 
eraikitzailea eta etorkizunare-
kiko begirada prebentiboa”.

Bizikidetza horren ingu-
ruan lan egiteko prozesuan 
herritarrak funtsezkoak dira, 
“beraiek izan behar dira pro-

zesu honen onuradun. Sentsi-
b i l i t a t e  e z b e r d i n e t a k o 
pertsonen parte hartzea behar 
da eta sentsibilitate ezberdine-
ko pertsonak elkartzeko espa-
zio partekatuak beharrezkoak 
dira, elkarri entzuteko eta 
elkarri adierazteko, beti ere 
errespetuz”. Eta hori da hain 
zuzen, datorren asteko jardu-
naldiekin lortu nahi dena.

Jardunaldiak
Ekainaren 3an, iraganari begi-
ratuko zaio Pako Etxeberria 
antropologo forentsearekin. 
Gerra zibiletik hasi eta gaur 
arte izan diren hainbat Giza 
Eskubideen urraketa eta bikti-
ma guztiek duten egia, justizia 
eta erreparaziorako eskubi-
deaz mintzatuko da. Saioa 
19:00etan hasiko da Trinke-
tean. Azaldu zutenez, hasie-
ran, Pakok bere hitzaldia 
eskainiko du, ondoren herrita-
rren artean solasaldia egin eta 
amaitzeko, Pakorekin hitz egi-
teko txanda izango da.

Ekainaren 5ean, orainari 
helduko zaio Gorka Espiauren 

“Hablan los ojos” dokumenta-
larekin. Solasaldirako tartea 
izango da ostean.

Amaitzeko, ekainaren 7an, 
9:30ean hasi eta 13:30ak arte 
etorkizunari begiratuko zaio. 
Metodologia parte hartzaile 
bidez, “Lasarte-Orian, biziki-
detza hori sustatzeko eta lor-
tzeko zer egin beharko 
genukeen pentsatzen jarri nahi 
ditugu herritarrak. Beraiek pro-
posatuko dituzte solasaldirako 
gaiak eta horien inguruan ari-
tuko gara, bukaeran ondorio 
batzuetara iritsi asmoz”. 
Honetan parte hartzeko “ez da 
izena eman behar baina 
komenigarria litzateke bertara-
tu behar direnek emaila bidal-
tzea udala@lasarte-oria.org 
helbidera”.

Herritar guztiak gonbidatu 
nahi izan dituzte jardunaldie-
tan parte hartzera. Sentsibilita-
te ezberdinetako jendea 
bertan izatea aberasgarritzat 
eta beharrezkotzat jo dute sus-
tatzaileek ”bakearen eraikun-
tzan bidelagun garelako 
guztiok”.

txintx  rri  Gidabaimena 
euskaraz 

ateratzeak saria 
izango du 

3 EAJ

Bilduk Udaltopen 
erabilera politikoa 
egin duela dio EAJk
Lasarte-Oriako EAJko zinego-
tziek agerraldia egin zuten 
Zorione Etxezarraga batzarki-
dearekin Udaltop jardunal-
dian gertatutakoak azaldu eta 
salatzeko. Hauen arabera 
“Gipuzkoako Foru Aldundia-
ren euskara zuzendaritzak eta 
Lasarte-Oriako alkatetzak 
arriskuan jarri dute jardunal-
dien antolaketa osoa”. Erabi-
lera politikoa egin izana 
leporatu zioten EHBilduri eta 
Batzar Nagusietan honen 
inguruan galderak egingo 
dituztela azaldu zuten.

6 ARETO FUTBOLA

ISU Leihoak taldea 
Gipuzkoako 
txapeldunorde
Areto futboleko Gipuzkoako 
txapelketa jokatu zuen aurre-
ko asteburuan ISU Leihoak 
taldeak Errenterian. Legorre-
tako Bilkoin izan zuen arerio  
final handian eta herritarrek 
lan txukuna egin arren, azke-
nean 6-4 galduta, zilarrarekin 
konformatu behar izan zuten.  
Taldeko entrenatzailea, hala 
ere, oso pozik daude egin-
dako denboraldi onarekin.

Elkarbizitzarako urratsak
Udalak Baketik-ekin jardunaldi irekiak antolatu ditu ekainak 3, 5 eta 7an

Gotzon Huegun eta Baketikeko Iker Uson Askatasunaren parkeko eskulturan.

Lasarte-Oriako Udalak 
Baketik-ekin ekainaren 3, 
5 eta 7rako elkarbizitza-
ren inguruan hausnartze-
ko egunak antolatu ditu 
“Bakearen eraikuntzan 
guztiok gara bidelagun” 
lelopean. Gotzon Huegun 
herriko eskultoreak aur-
keztu zituen Baketik-eko 
Iker Usonekin batera. 
Jardunaldiak Villa Miren-
txuko trinketean izango 
dira eta herritarrak haue-
tan parte hartzera gonbi-
datu zituzten.

Eskaintza immobiliarioak

Salerosketak

Lan-eskaria

“Eskuak gora! GORA!!!!!Eskuak  
gora! Gora! Gora, gora, gora,gora, 
gora bai!!!!!”

10 behatz.
 Esku batean:
Txikia: Izena duen orok du 

izana.
Nagia: Hizkuntza bat dugu.
Luzea: Lurralde bat dugu. Urri-

tua, Politikoki zatitua, Baina 
lurraldea.

Bizkorra: Herri bat gara.
Lodia: Erabakitzeko eskubidea 

dugu.
Beste eskuan:
Txikia: Erabaki nahi dugu.
N a g i a :  E l k a r  g a i t e z e n . 

Gulakoekin, ezberdinekin, Azal 
dezagun gure sentimendua erres-
petuz.

Luzea: Ikus dezagun nola egi-
ten duten besteek.

Bizkorra: Mugi gaitezen. Jar 
dezagun gure aletxoa. Ekainak 
8an GIZAKATERA!

Lodia: GURE ESKU DAGO!!!!
Hamar behatzetan, hamar 

arrazoi. Hamar ekimen. Hamar 
ahalegin.

Behar diren bidelagunak hartu 
eta helmugaraino. Ez saiatzearen 
damurik ez dezagun izan. Herri 
gehiago ere ari dira bidea egiten. 
Modu ludikoan, baina tinko. Herri 
ekimenez, muturreraino eraman. 
Ez gara inor baino gehiago ez 
gutxiago. Desberdinak gara. Eta 
gure desberdintasuna besteen pare 
bizi nahi dugu. Eta ez inoren 
menpe. Mila alditan abestu dugu 
ideia hau. Mila aldiz aldarrikatu, 
mila eta mila eta mila aldiz pairatu.

Momentua da. Olatua dator,  
probestu dezagun. Besteekin 
batera gu ere. Gure eskubidea da. 
Inork ez dezala zapuztu. Emaitza 
gustatzen ez zaigula, hurrengoan 
gehiago saiatu. 

GURE ESKU DAGO!

Neure kabuz

Azoka txikia

Eskuak Gora!

Mailu Arruti

Jaiotzak

Heriotzak

EGUNEKOAK: 09:00-22:00

Ostirala, 30
Urbistondo, San Frantzisko 1 943 366567

Larunbata, 31
Urbistondo, San Frantzisko 1 943 366567

Igandea, 01
Urbistondo, San Frantzisko 1 943 366567

Astelehena, 02
Gandarias-Uribe, I. de Loyola 9 943 019521

Asteartea, 03
Orue, Jaizkibel plaza 2 943 362652

Asteazkena, 04
De Miguel, Kale Nagusia 32 943 371151

Osteguna, 05
Rodriguez, Kale Nagusia 42 atzea 943 361774

Farmazia Goardiak

GAUEKOA: 22:00-09:00, egunero

 Zorion agurrak Heriotzak Jaiotzak

Zorion agurrak bidaltzeko 943 36 68 58, txintxarri@txintxarri.info edo 
txintxarri.info web orrialdeko formularioa erabili dezakezue.

Txintxarrik ez du bere gain hartuko iritzi-artikuluetan edota irakurleen gutunetan adierazitakoaren erantzukizunik. 

Agerraldian Estitxu Alkor-
ta eta Boris Nogales 
zinegotziekin batera 

Zorione Etxezarraga EAJko ba-
tzarkidea izan zen.

Alkortak azaldu zuenez 
“duela aste bete burutu zen 
Udaltop soziolinguistika jardu-
naldien antolaketa osoa kinka 
larrian jarri dute Bilduko 
ordezkaritza duten bi erakun-
deak, Aldundiak eta Lasarte-
Oriako alkatetzak. Ikuspegi 
baztertzaile eta itxi batean oina-
rrituta, jardunaldien jatorrizko 
antolaketaren eredua eraldatu 
egin dute herri administrazioak 
uxatuz eta beste erakunde ba-
tzuk sartu dituzte itxurak egite-
ko, irudi huts moduan”.

Udaltop topaketak 2009an 
egin ziren lehen aldiz Aldun-
diak eta udalak bultzatutako 
ekimen bezala eta hasieratik 
Jaurlaritzaren eta EUDEL-en 
babesa izan zutela azpimarratu 
zuen. Lau erakundeek lankide-
tza hitzartu zuten diruz eta 
baliabide teknikoz hornitzeko.

EAJko zinegotziak azaldu 
duenez “Bilduren bazterkeria 
iaz hasi zen, 2013ko Udaltope-

ko aurkezpen ofizialean. Dipu-
t a z i o a k  E U D E L e k o 
ordezkaritzari betoa ezarri zion 
eta agerraldi publikoetatik 
EUDEL kentzea agindu zuen. 
Beto hori kaleratu ez zedin, jar-
dunaldien aurkezpenetan 
ordezkari politiko guztiak ken-
tzea proposatu zuen Diputa-
zioak, EUDEL-en, Eusko 
Jaurlaritzaren eta Boris Nogales 
euskara batzordeburuaren iri-
tz iaren aurka”.  Orduan 
publikoki ez protestatzea era-
baki zutela aipatu zuen Alkor-
tak “Udaltop ez kaltetzeko”.

Aurten Bilduk beste pauso 
bat eman duela salatzen du 
EAJk eta “baldintza berriak jarri 
ditu, EUDEL antolakuntzatik 
kentzea, honek emandako diru-
laguntza ukatuz; eta Udalbiltza 
eta UEMA sartzea, baina hauek 
inongo ekarpenik egitea eskatu 
gabe. EUDEL kaleratzeak Eusko 
Jaurlaritza, EUDELen eta ba-
tzordeburuaren ezezko borobi-
la jaso zuen. Alkateak bat egin 
zuen Garitanoren menpe 
dagoen Diputazioko Euskara 
zuzendaritzarekin eta elkarre-
kin Udaltop jardunaldien egitu-
ra haustea lortu dute. Gaur 
gaurkoz Diputazioa eta Lasarte-

Oriako udala daude soilik anto-
lakuntza lanetan. Bazterkeri 
hauek Bilduk egiten duen 
hizkuntza politikaren adieraz-
garri dira”.

Salaketa EAJk egin du Udal-
top pasata “jardunaldia ez kal-
tetzeko eta horretan lanean 
diharduten teknikarien errespe-
tuagatik. Bilduk prozesu 
guztian Udaltop antolaketaren 
inguruan egin duen erabilera 
politiko lotsagarria salatu nahi 
dugu. Udaltop egin bada, ez 
da Bilduren ordezkariei esker 
izan, zinez antolatzaile tek-
nikoetan, topaketa beraietan 
eta euskararen alde lan egiten 
dutenengan sinisten dugun 
beste erakundeoi esker baizik. 
Euskara eta interes sozialak 
interes politiko guztien gainetik 
jartzen jakin izan dugu”. Bil-
duk “ezarri duen betoa” dato-
rren urtean ezingo dela 
errepikatu esan du zinegotziak 
neurriak hartuko direlako.

Batzar Nagusietan galderak
Zorione Etxezarragak Batzar 
Nagusietan honen inguruko 
hainbat galdera egingo dituela 
esan zuen Aldundiak azalpe-
nak eman ditzan eskatuz.

AISIA
Amaraun klubaren ekintzak kalean
Udari ongietorria emateko, Lasarte-Oriako kaleetan eskulanak 
egitera aterako dira Amarauneko kideak. Ekainaren 4, 11 eta 
18an egingo dituzte ekintzak Okendo plazan, Tximistarreta 
parkean eta Isla plazan. HH5, LH1eta LH2koei zuzendutako 
ekintzak izango dira 17:45etik 19:15ak arte. 

Umeak Amaraun ludotekan utzi eta jasoko dira. Ekintza 
hauetan parte hartzea irekia da baina aurrez izena eman 
behar da Ttakunen, 943 371 448 edo aisia@ttakun.com helbi-
dera mezua bidalita. Bazkide ez direnek 8 euro ordaindu 
beharko dituzte eta bazkide direnek berriz, 6 euro. 

SAN PEDRO
Sorgin dantzako entseguen hasiera
San Pedro jaietarako hilabete geratzen da eta Sorgin dantza-
rako prestakuntzak hasi dituzte Ttakun Kultur Elkarteko lagu-
nek. Eta guztia ekainaren 27an prest egoteko entseguekin 
hasiko da ekainaren 3an.

Lasarte-Oria girotan sartzeko, entseguak astearte eta oste-
gunetan izango dira  Okendo plazan, arratsaldeko 20:00etatik 
21:00etara. Azken saioa ekainaren 26an izango da. Euria 
eginez gero, antolatzaileek jakin arazten dute Landaberri-
Garaikoetxea eraikinean egingo liratekeela saioak. Ttakun 
elkarteak herritarrak gonbidatzen ditu entseguetara hurbildu 
eta ekintzan parte hartzera.

URTEURRENA
Palomo Linares elkartearen 47. 
urteurrena ospatu zuten
Larunbatean herriko Palomo Linares elkarteko kideek honen 
47. urteurrena ospatu zuten. Bazkari ederra egin zuten eta 
bertan gonbidatu izan zuten Pablo Barrio alkatea. Julio 
Sanchez 90 urteko bazkidea omendu zuten.

Palomo Linares elkarteko bazkideek urteroko hitzorduari 
ez zioten hutsik egin. Elkartearen 47. urteurrena ospatzeko 
elkartu ziren larunbatean eta bertan omendu zuten Julio 
Sanchez 90 urteko bazkidea. 1972.urtetik elkartean dago, 15 
zenbakia du, eta oraindik elkartean lan handia egiten duela 
azpimarratu nahi izan zuten izan ere, idazkari lanetan jarrai-
tzen du. Palomo Linaresekoek zezenketen inguruko azken 
debekuak izan zituzten hizpide eta debekuen aurrean, zaleta-
suna mantentzea animatu zituen Delfin Cobb lehendakariak 
bertaratutakoak.

Azken urtean hildako bazkideen oroimenez hitz batzuk 
izan zituen ere eta minutu bateko ixilunea gorde zen. Pablo 
Barrio alkatea bertan egon zen eta jai giro ederrean igaro 
zuten bazkaria. 

IPUINAK
Ipuin-kontalaria Oria auzoan
Asteartean, Oriako Bizilagunen elkartean ipuin-kontalari 
saioa izan zen. Elkarteko bulegora hurbildu ziren haurrek 
istorio liluragarriak eta pertsonai bereziak ezagutu zituzten.

Lasarte-Oriako kultura sailak eta Oriako bizilagunen elkar-
tearen arteko elkarlanari esker, bigarren aldia da ipuin-konta-
lariak auzoko haurrak milaka abenturetan barrena murgiltzen 
dituena.

EAJk Udaletxean egin zuen asteartean agerraldia.

Udaltopen "erabilera politikoa" 

Udaleko EAJko ordezkariek 
agerraldia egin zuten Zorio-
ne Etxezarraga batzarkidea-
rekin. Udaltop topaketak 
“kinka larrian jarri eta poli-
tikoki erabili izana” leporatu 
dio EHBilduri. Estitxu Alkor-
tak azaldutakoaren arabera, 
“Gipuzkoako Foru Aldundia-
ren euskara zuzendaritzak 
eta Lasarte-Oriako alkate-
tzak arriskuan jarri dute jar-
dunaldien antolaketa osoa”.

EAJk topaketen antolaketa kinka larrian egon dela salatu du

POLITIKA

PSE-EE pozik euskaltegi zaharrean 
enpresen haztegia egongo delako

Legealdi honetan Lasarte-
Oriako sozialistek behin 

baino gehiagotan Euskaltegi 
zaharreko bulegoan enpresen 
haztegi edo elkarteentzako 
gunea sortzeko eskaera egin 
diote Udal Gobernuari. 

Hainbat udalbatzarretan 
gobernuari eskaera egin eta 
erantzunik ez jaso izana sala-
tzen dute sozialistek.

Zaballosen arabera, “hau-
teskundetara aurkeztu ginen 
lokal horiek xede horretarako 
bideratzeko eta horrela azal-
du genuen gure hauteskunde 
programan”.

“Gure herrian enpleguaren 
aldeko edozein ekintza gutxi 
da, eta gobernu arduratsu 
batek ezin ditu alde batera 
utzi bere enpresa sortu edo 
ekintzaile izan nahi duten 
herritarrak,” aipatzen du 
sozialisten buruak.

PSE-EEk 2014 ur teko 
aurrekontuak ikusterakoan 
poztu egin dela dio. Gober-
nuak 25.000 eurotako partida 
gorde du lokal horiek eralda-
tzeko, baina Bilduri lan hauen 
lizitazioa lehenbailehen has-
t e k o  e t a  l o k a l  h o r i e n 
kudeaketa eta ikuskaritzarako 

ordenantza lantzeko eskatzen 
dio, baita lokalen eskaera eta 
esleipen prozedura ezartzea 
ere.

“Hiru urteko atzerapena 
daramagu proiektu honetan, 
eta Bildu alderdi arduratsua 
izango balitz barne burokra-
ziarekin lanean hasi beharko 
litzateke eta ez luke, hori 
guztia lanak bukatzean egin 
beharko”.

Era horretara, ahalik eta 
azkarren lokalak herritar 
ekintzaileen eskura egongo 
liratekeela azpimarratzen du  
Zaballosek.

18 urterekin, bete beharreko etxeko lanen artean dago gazte askorentzat, autoeskolara joan, eta gidabaimena ateratzea. 
Geroz eta gehiago dira errepidera autoz atera ahal izateko baimena euskaraz prestatzera jotzen dutenak. Buruntzaldeko 
udal eta autoeskolek eginiko ahaleginari esker, ikasleek eskura dute materiala eta arreta zerbitzua. Guztia euskaraz, 
Andoain, Astigarraga, Hernani, Lasarte, Urnieta eta Usurbilgo hamaika autoeskoletan. Ez dago aitzakiarik beraz. Eman 
izena gertuen duzuen autoeskolan eta atera gidabaimena euskaraz. Pauso hau ematen duzuenok, 400 eurora arteko saria 
irabazi dezakezue gainera.

Bideratu euskaraz
Gidabaimena euskaraz ateratzeak saria du Buruntzaldean

Zirraragarria izan zen 
larunbatean Galtzara-
bordako kiroldegian 

jokatu zen partida. ISU Lei-
hoak eta Bilkoin Legorreta tal-
deak aurrez aurre zeuden 
Gipuzkoako txapela jokoan.

Lehenengo zatian ederki lan 
egin zuten Eneko Molinaren 
mutilek. “Defentsan ongi ibili 
ginen eta sortutako aukerak ongi 
aprobetxatu genituen,” aipatu 
digu entrenatzaileak. Honela 3 
eta 0 joan ziren atsedenaldira.

Bigarren zatian erritmoa 
eta jokoa mantendu zuten eta 
Bilkoin taldeko jokalari bat 
kaleratua izan zen. “Ez 
genuen gure nagusitasuna 

aprobetxatu eta gero fisikoki 
eta mentalki ez dakit zer ger-
tatu zen,” aipatu du Molinak. 
Izan ere, Legorretako taldeak 
baloiaren jabetza eskuratu, 
haien jokoa egiten hasi eta 
partidari buelta eman zioten.

Bi kornerretan defentsa lo 
hartu eta bi gol egin zituzten 
legorretarrek. Eta hurrengo 10 
minutuetan, gainera, beste bi 
gol ere sartu zituzten.

Ondorioz, ISU leihoak tal-
deak atezaina jokalari lanetan 
jarri zuen eta atezainaren 
ezusteko batean Bilkoinek 
bosgarrena egin zuen.

Lasarte-Oriako mutilak ez 
zuten amore eman eta marka-
gailuan hurbiltzea lortu zuten 
5-4koa eginez.

Tamalez, jokalari bat kale-
ratu zuten eta Bilkoinek seiga-
rren gola egin zuen.

Pozik denboraldiarekin
Eneko Molina atsekabetua 
dago larunbateko partidak 
ihes eginagatik. 

Hala ere, “bagenekien 
zaila izango zela finalerdietan 
eta finalean egotea. Gainera, 
Bilkoinek partida bakarra 
galdu du denboraldi osoan”.

Eta taldeko kideek egin-
dako denboraldiarekin oso 
pozik agertu da. “Helburua 
lortu genuen eta pena da bi 
partidatan guztia jokatzea. 
Baina denboraldi honetako 
irakurketa azken partida alde 
batera utzita oso positiboa da”. 

Hurrengo urtean lanean 
jarraitzeko asmoa du taldeak 
baina babesle bila dabiltzala 
aipatu digute, “babesle lortuz 
gero, behintzat helburua 
mantenduko dugu, lehen pos-
tuetan izatea”.

Bilkoin Legorretaren aurka 6-4 galdu zuen larunbatean

ISU Gipuzkoako txapeldunorde

Lasarte-Oriako ISU Lei-
hoak taldea Gipuzkoako 
txapelketako finala jokatu 
zuen lehengo larunbatean 
Errenterian Bilkoin Lego-
rreta taldearen aurka. 
Lehen zatian txapela era-
mango zutela zirudien 
arren, bigarrenean Lego-
rretako taldea gailendu 
zen. ISUk Gipuzkoako 
Ligako zilarrezko postu 
eskuratu zuen. 

A R E TO - F U T B O L A . -

ISU Leihoak taldeko mutilak txapeldunordearen garaikurrarekin.               T. VALLES

L A BU R R A K . -

Herriko atletak ederki proba handietan

Lasarte-Oriako atletek asteburu honetan bi proba garrantzitsu izan 
dituzte, batetik Bilboko Triatloia eta bestetik Zegama Aizkorri proba.

Igandean, Zegama-Aizkorri proba ezaguna izan zen eta bertan 
hiru lasarteoriatarrek ibilbideko 42,195 Km-ak egin zituzten. Ivan 
Granadosek 6 ordu 2 min egin zituen, Ramon Altunak 6 ordu 9 min 
eta Ramon Mendizabalek 7 ordu eta 6 min.

Larunbata arratsaldean, berriz, Bilbo Triathlon proban bi herrita-
rrek 1,9 km igeri, 90 km txirringan eta 21 km korrika egin zituzten. 
Imanol Arteagak 4:55:14 behar izan zituen eta Eñaut Fernandez de 
Lezeak berriz, 5:00:37.

Bestalde, kros herrikoietan ere izan ziren herritarrak. Goizuetako 
Krosean, esate baterako, Raul Gomez Margallo herritarra bigarren 
izan zen helmugan.

Santa Ana txapelketa martxan
Pala zaletuek uztailaren 26ra arte hitzordua dute Loidi-Barren pilota-
lekuan. Maiatzaren 19an, Santa Ana pala txapelketa hasi zen eta 
Santa Ana egunera arte, astelehen eta astearteetan 18:30etik aurrera 
Loidi-Barren pilotalekuan izango dira partidak, zazpigarren jardunal-
dia izan ezik. Hau uztailaren 2 eta 3an, asteazkena eta osteguna 
jokatuko da.

Aurten 9 bikote dira garaikurra eskuratzeko lehiatuko direnak. 
Horien artean, iazko txapeldunak Begiristain anaiak eta txapeldunor-
deak Beñat Esnaola eta Xabier Arteaga daude. Ligaxka jokatuko dute 
uztailaren 15era arte eta lau lehenak finalaurrekoetarako sailkatuko 
dira. Final handia beti bezala Santa Ana egunean izango da.

Entrenamendu deialdia
Ostadar SKT taldeko futbol denboraldia amaitu arren, hurrengo 
astean talde guztiak 2014-2015 denboraldia prestatzen hasiko dira. 

2003 urteko alebin, 2001-2002 urteko infantil eta erregional nes-
ken taldeak ekainaren bian, astelehena eta ekainaren 4an, asteazke-
nean dituzte saioak, 18:00etan, 19:00etan eta 20:00etan hurrenez 
hurren. Astearte eta ostegunean izango dute entrenamendua kade-

19:00etan eta erregional gizonezkoek, 20:00etan. Eta ostiralean 
berriz, infantil nesken txanda izango da. 2001 eta 2002 urteetan 
jaiotako neskek 18:00etan egingo dute saioa.

Elkarteko arduradunek kirolerako arropa beharrezkoa dela gogo-
rarazi dute. 

 FUTBOLA
Larunbata 31

Unbe, Eibar, 15:30ean
Eibar-Ostadar
Emakumezkoen Liga, kopa

 ARETO-FUTBOLA
Ostirala 30

HERRIKO TXAPELKETA - KONTSOLAZIOA

19:45ean, Urdaneta H.K.-Arkupe
20:45ean, Balerdi harategia-Ilargi

Larunbata 31
HERRIKO TXAPELKETA - PLAY OFF

17:45ean, Txindoki-Indaux
18:45ean, Izkiña-Viña del Mar

Igandea 01
HERRIKO TXAPELKETA - PLAY OFF

11:30ean, EL Punto-Trumoi
13:15ean, Buenetxea-Aritza taberna

 SASKIBALOIA
Larunbata 31

Kiroldegia, 16:00etan
Ostadar SKT-Arri BKL A
Kadete neskak, errendimendua. Udaberri txapelketa.

ATLETISMOA
Larunbata 31

Leitza, Nafarroa, 08:00etan
Herriko hainbat atletek EH Mendi 
erronka proban parte hartuko dute.

Anoetako Miniestadioa 16:00etan
LOKEko atletek senior mailako 
Gipuzkoako txapelketan parte 
hartuko dute.

Altamira, Ordizia, 16:30ean
LOKEko atletek senior mailako 
jaurtiketa probetako Gipuzkoako 
txapelketan parte hartuko dute.

Igandea 01
Anoetako Miniestadioa 10:00etan

LOKEko atletek senior mailako 
Gipuzkoako txapelketan parte 
hartuko dute.

Donostia, 10:00etan
Herriko hainbat atletek Peñaflorida 
lasterketan parte hartuko dute.

Donostia, 10:00etan
Herriko hainbat atleta Ibaia 8mi/5 km. 
Urumea proban izango dira lehian.

Ereñotzu 10:30ean
Herriko hainbat atletek 4. 
Erezotzuko mendi lasterketan parte 
hartuko dute.

Ostirala 30-Igandea 01
Baku, Azerbaijan

LOKEko Itoitz Rodriguez Gazteen 
Joko Olinpikoetako sailkapen 
txapelketan izango da lehian.

 IGERIKETA
Larunbata 31

Paco Yoldi, Donostia, 10:00etan
Buruntzaldea IKT-ko infantil, junior 
eta absolutu mailako igerilariak 
Richard Oribe VIII. sarian parte 
hartuko dute.

 GIMNASTIKA
Igandea 01

Leioa, Bizkaia, goiza osoa.
LOKEko kadete mailako taldeak 
Euskadiko txapelketan parte 
hartuko du.

 PALA
Astelehena 02 eta asteartea 03

SANTA ANA TXAPELKETA

Loidi-Barren pilotalekua, 18:30etik aurrera
Txapelketako bi partida ikusgai.

PILOTA
Larunbata 31

SAN PEDRO JAIETAKO TXAPELKETA

Loidi-Barren pilotalekua, goiza osoa
Binakako esku pilota eta 
emakumezkoen pala 
txapelketako bigarren jardunaldiko 
partidak.

Antzizar, Beasain, 16:00etan
Beasain-Lasarte-Oria
Herriarteko txapelketa. Eskuz binaka.

Igandea 01
SAN PEDRO JAIETAKO TXAPELKETA

Loidi-Barren pilotalekua, goiza osoa
Binakako esku pilota eta 
emakumezkoen pala txapelketako 
bigarren jardunaldiko partidak.

ERRUGBIA
Larunbata 31

Kirol gunea, 16:00etatik aurrera
Bera-Bera. Hernani, Irun, Arrasate, 
Babyauto ZRT/Beltzak senior 
taldeak eta 18 urte azpiko Bera-
Bera eta Hernani Seven torneoa 
jokatuko dute.

BTT
Igandea 01

Astigarraga, 09:00etan
Herriko hainbat txirrindulari 
Astigarragako I. MTB martxan.

TXIRRINDULARITZA
Larunbata 31

Alegia, 09:30ean
Buruntzazpi txirrindularitza eskolako 
eta herriko jubenilak Gipuzkoako 
taldekako erlojupeko txapelketan. 

Alegia, 11:00etan
Buruntzazpi txirrindularitza 
eskolako kadeteak Gipuzkoako 
taldekako erlojupeko txapelketan.

Zabaleta auzoan, 16:30etan
Buruntzazpi eskolako alebin eta 
infantilak Lasarte-Oriako Sarian.

Igandea 01
Biyak Bat elkartea, 08:00etan

Ostadar SKT-ko zikloturista taldeak 
Lizarrustira egingo du irteera.

Anoeta, 10:00etan
Buruntzazpi txirrindularitza eskolako 
eta herriko jubenilak M. Oiarzabal-A. 
Urkola oroimenezko proban.

Lasarte-Oria
Musika
ZULO ARETOA
Ostirala 30, 00:00etan
DJ Loro & Selektah Stepik reggae saioa 
eskainiko dute.
Larunbata 31, 21:30ean
P o s i t i v o  To u r r e n 
barruan, Censurados 
taldearen kontzertua. 
Aurretik Orihen taldean 
izango da. Sarrera, 6 
euro.
Larunbata 31, 00:00etan
Yo  solo pintxo temones DJ-aren saioa.

Erakusketa
JALGI KAFE-ANTZOKIA
Maiatzaren  amaiera arte
Bizker-eko Patxi Unanueren argazki 
erakusketa izango da ikusgai.

MANUEL LEKUONA KULTUR-ETXEAN
Maiatzaren 23tik aurrera
Brancussi akademiako ikasleen IX. 
Margo erakusketaz gozatzeko aukera.

EMAKUMEEN ZENTROA
Maiatzaren 16tik ekainaren 27ra
Gehituk antolatutako "Emakume eta 
gizon homosexualak historian zehar" 
erakusketa ikusgai.

Andoain
Dokumentala
BASTERO KULTURGUNEA
Asteartea 03, 19:30ean
Approved for adoption dokumentala eskai-
niko dute. Sarrera, 3 euro. Jatorrizko ber-
tsioa frantsesez eta azpitituloak euskaraz.

Astigarraga
Musika
SAGARDOAREN IBAIA OHOLTZA
Igandea 01, 15:30ean
Makulu Ken herriko taldeak kontzertua 

eskainiko du. Olatu 
Talka 2014 Ziklobia 
ekimenaren barruko 
ekintza.

Usurbil
Antzerkia
SUTEGI KULTURGUNEA
Ostirala 30, 22:00etan
Txalo Producciones taldeak "Ondoko 
hilobiko tipoa" antzezlana eskainiko 
du. Sarrera, 5 euro, egunean bertan. 
Hitz-Aho Udarregi Ikastolako Guraso 
Elkarteak antolatuta.

non zer 7

Agenda
Ostirala 30-Igandea 01, Antonio Blas plaza

Teresa sorgina iritsi da!!!

Zabaleta auzoko jaiak izango dira asteburuan. 
Haur, gazte edo helduei zuzendutako hamaika 
ekintza antolatu dituzte eta hainbat berrikuntza 
daude. Zabaletako I. Sorgin Krosa, gizon eta idi 
arteko desafioa edo txirrindularitza txapelketa 
izango dira ohiko mus, eskoba edo toka txapelketa 
eta kultura ekintzen artean.

Herritarren txokoa
Presoen aldeko elkarretaratzea

Hilabeteko azken ostirala izaki,    Presoen 
lagunak elkarko kideak arratsaldeko 
20:00etan bilduko dira Okendo plazan.

Aurreko hilabeteetan hasitako bideari 
jarraikiz, aste honetan Xanti Arrozpide 
eta Aitzol Iriondoren senide eta lagu-
nek haien egoerari buruz hitz egingo 
dute.

Gainera, Ibon Fernandez de Iradi eta 
beste preso gaixo larrien berri ere 
emango dute.

Soka-dantza entseguak
Erketz EDT eta Erketzeko lagunak San 
Juan egun bezperako soka-dantza 
prestatzen hasi dira.

Entseguak astelehenero izango dira 
Zumaburuko ikastetxeko gimnasioan 
20:00etatik aurrera.

Taldeak herritarrak gonbidatzen ditu 
soka-dantzan parte hartzera.

Gure Esku dago
Gure Esku dago ekimenak ekainaren 
8an Durango eta Iruñea artean egin-
go duten giza-katean Lasarte-Oriari 
dagokion kilometroan zure metroa 
edo autobuserako tiketak erosi nahi 
badituzu, herriko taldeko kideak osti-

ralero Okendo plazan izango dira 
arratsaldeko 18:00etatik 21:00etara.

Galdutako gauzak
Azkorteko Erromeria egunean Ttakun 
elkarteko kideek Quechua markako txale-
ko beltza, L tamainakoa aurkituzuten 
arkupeko bankuetan. 

Ttakuneko bulegoan dago jantzia beraz 
galdu duenak harrera orduan jaso dezake.

Bestalde, herritar batek haur baten 
urrezko pultsera bat aurkitu dut inskri-
pzioduna. Jabeak 620179188 telefonora 
dei dezala. Izaskun.

Uztaro Kooperatiba
Uztaro Kooperatiba Lasarte-Orian mar-
txan da. Kooperatibaren xedea janarien 
kontsumo arduratsu bat izatearena da, 
bertakoa eta ekologikoa.

Lasarte-Oriako eremua elikatzen duen 
baratza, Beizaman kokatua dago. 
Astelehenero, Danok Kide elkarteko 
lokalean banatzen dira barazki eta fru-
tak, garaian garaikoak eta ekologikoak.

Kooperatiba honen proiektua gustuko 
dutenentzat ateak zabalik dituztela jaki-
tera eman dute Uztarokoek. Informazio 
gehiago eskuratzeko uztarolasarteo-
ria@hotmail.com helbidean.

Zuen oharrak jarri, kexak adierazi edo eskutitzak argi-
taratzeko: Geltoki kalea, 4 943 366858 txintxarri@txintxarri.info

Lehengo larunbatean Xirimiri elkartearen XXV. urteurrena ospatzeko berrehundik 
gora lagun elkartu ginen Okendo plazan bazkaltzeko.

Asteburua pasata, publikoki esker ona emateko garaia dela uste dut.
Hasteko, Aner, Morales, Maider, Urdaieta eta Tomasek osatutako lan taldeari. 

Proiektu hau aurrera ateratzeko egindako ahaleginen lekuko eta parte izan nai-
zelako.

Mila esker ere, Andoni, Peio eta Makanasi sukaldean eta inguruan sartu ditu-
zuen orduengatik. 

Zer esanik ez, Marian eta Pakiri hain lagun onak izateagatik.
Ezin ahaztu, Enara, Uxue, Martin, Maialen, Garazi, Urdiñe, Irati eta Haizea 

ezta haurrekin aritu zineten Garazi, Maddi eta Sara. Lanerako prest eta umoretsu 
aritu zinetelako.

Eskerrik asko ere, Txemita, Kaneko eta Iñakiri. Lana dagoela ikusten duzue-
nean, gogoz laguntzen duzuelako.

Ez nuke bukatu nahi, beste jarduera guztietan lagundu zenuten guztioi eta 
bazkaltzera etorri zinetenei ere  eskerrak eman gabe.

Esker mila guztioi!

Jaione Txapartegi
Xirimiri Elkarteko bazkidea

Eskutitza

Esker ona

Ostirala 30
18:00etan, antzerkia.
Ondoren, txokolada
19:00etan, VII. Joxe Migel 
Aranzadi eskoba txapelketa.
19:00etan, Teresa Sorginaren 
jaitsiera txalapartarekin.
19:05ean, dantza herrikoia: 
sorgin dantza eta larrain dantza.
19:15ean, Dinbi Banda batukada.
19:30ean, Jalgune elkartearen 
antzerkia.
20:00etan, Itzartu taldearekin 
erromeria. 
22:00etan, Kukuka antzerki eta 
dantza eskolako dantza garaikide 
emanaldia.

23:00etan, Izeberg eta Itzartu 
taldeekin kontzertua.

Larunbata 31
09:00etan, diana.
12:00etan, Zabaletako I. 
Sorgin-Krosa.
15:30ean, VII. Joxe Migel 
Aranzadi mus txapelketa.
16:30ean, txirrindulari lasterketa.
18:00etan, irrien lagunak.
19:30ean, japoniar bonbak.
20:00etan, bertso-saioa. Bertsola-
riak Amaia Agirre, Ane Labaka, Unai 
Gaztelumendi eta Beñat Gaztelu-
mendi. Gai jartzailea: Unai Muñoa.
00:00etan, Gazte rock gaua.

Igandea 1
09:00etan, diana eta auzo 
garbiketa txapelketa.
11:00etan, Kukuka antzerki eta 
dantza eskolako euskal dantza 
saioa eta tortila lehiaketa.
12:15ean, gizon eta idien 
desafioa.
13:15ean, proba misto nagusia.
14:30ean, herri bazkaria.
18:00etan, Xumela abesbatzaren 
emanaldia.
18:30ean, erromeria eta toka 
txapelketa.
20:30ean, Teresa sorginari agurra 
eta azken traka.

Herrian PSE-EE eta 
EHBildu izan ziren 
i gandean  a lde rd i 

bozkatuenak. Atzetik, EAJ-k 
881 bozka lortu zituen, 
2009an baino 14 bozka 
gutxiago, eta PP-k 606 bozka 
eskuratu zituen, 2009an 
baino 246 boto gutxiago. 

Pablo Iglesias buru duen 

Podemos alderdiak herrita-
rren babesa izan zuen 478 
bozka jasoz eta UPyDk 251. 
Ezker Batuaren igoera ere 
aipatzekoa izan zen 332 
bozekin. Errolda 14.156 lagu-
nek osatzen zuten arren, par-
te-hartzea %40 ingurukoa 
izan zen gurean. Taulan jaso 
dira emaitzetako batzuk.

PSE-EEren balorazioa
Lasarte-Oriako PSE-EEk bida-
litako oharrean, herritarrei 
eskerrak ematen dizkie Zaba-
llosek bozka ematera gertu-
ratzeagatik. Aipamen berezia 
egiten die PSE-EE hautatu 
zuten herritar guztiei.

Jesus Zaballosen esanetan 
“igandeko bozek erakutsi 
dute Lasarte-Oriako herrita-
rrek gugan konfiatzen jarrai-
tzen dutela eta horregatik oso 
harro gaude lortutako emai-
tzekin. Hala ere, ezin dugu 
alde batera utzi gure bozka-

tzaileen artean askok erabaki 
zutela bozkatzera ez joatea 
edota beste alderdi bati bozka 
ematea. Aurretik lan handia 
dugu egiteko. Gure hautes-
leen konfiantza berreskuratu 
behar dugu eta PSE-EE ezke-
rreko jendearen alderdia dela 
erakutsi behar dugu”.

Estatu mailan alderdiak 
izandako emaitzei dagokio-
nean, Zaballosen ustetan, 
“zuzendaritzak hausnarketa 
sakona egin behar du, egoera 
zein den ikusi eta egindako 
akatsak zeintzuk izan diren 
ondo aztertzeko momentua 
da. Espainiako herritarrek 
alderdiarekiko izan duten 
konfiantza galera zergatik 
gertatu den jakin behar da. 
Izan ere, PSOE izan da Espai-
nian urte gehien gobernatu 
duen alderdia. Horrek erakus-
ten du lehenago gauzak ondo 
egiten jakin dugula egun ez 
bezala”.

8 albistea 2014-05-30 txintxarri 1176

TXINTXARRI

Antzerki eta Dantza 
eskolak  Zabale tan 
eman z i tuen bere 

lehen pausoak. Bi irakasle 
hasi ziren orduan eta 2 talde 
zituzten, egun 600 ikasle 
baino gehiago eta 20 irakasle 
daude lanean, hauen artean 
Miren Gojenola, Mikel Sarrie-
gi edo Joxerra Fachado. Zaba-
letatik Landaberri ikastolara 
eta hemendik Lasarte-Oria eta 
beste herrietara, Zubieta, 
Añorga, Irura. Antzerkitik 
dantza garaikidea, euskal 
dantza eta euskal dantza-
sorkuntza eskaintzera. Herri-
tarrek ederki erantzun dute 
eta aurten 12. aldiz Antzerki 
eta dantza astea antolatuko 
dute.

Urtean zehar lanean aritu 
ostean, iritsi da emaitza aur-
kezteko garaia. Baina irakas-
leek haien bizipenak azaldu 
nahi izan zizkiguten antzerki 
eta dantza asteko xeheta-
sunak eskaini baino lehen.

Kontxu Iartzak eta Maider 
Oiartzabalek azaldu legez, 
gehienak eskolako ikasleak 

eta herrikoak dira. “Niretzat 
oso aberatsa izan da urte 
hauetako esperientzia. Oso 
polita da ikasle izandakoak 
orain irakasle lanetan egotea. 
Lan asko egiten dute,” adiera-
zi zuen Maider Oiartzabalek.

Horren harira, Enara Iere-
gik “formakuntza ez da ete-
ten. Umeekin ikasten duzuna 
gero praktikan jarri dezake-
zu,” aipatu zuen.

Uxue Loinazek, berriz, 
“eskolak hasierako ilusio ber-
dinarekin jarraitzen du. Herri 
koloreztatzen dugu”.

Sasoeta-Zumaburu ikaste-
txeko LH1-3 gaztetxoekin 
Nekane Solano dabil lanean 
eta antzerki ariketaz gain, 
hizkuntza ere lantzen duela 
aipatu zuen.

Oihana Pozueta eta Ene-
ritz Balerdik aurten euskal 
dantza-sorkuntza ar loan 
DBHko talde batekin hasi dira 
lehenengoz lanean eta haie-
kin batera ilusioz koreografia 
berria prestatzen ari direla 
aipatu dute.

Jone Ieregik bere lehen 
urtea du bakarka, Zubietako 
antzerki taldea darama eta 

haiekin primeran lan egin 
duela azpimarratu du.

Iñigo Aranbarri azkoitiarrak 
ere bere lehen urtea du esko-
lan eta 12 urteko gazteekin ari 
da lanean. “Gustura nago eta 
oso esperientzia positiboa da”.

Kontxu Iartzak azpimarratu 
zuenez, urtean zeharreko lana 
da garrantzitsua. Enara Ieregik 
“urtean zehar sukaldatzen den 
pastela da eta aurkezpena lan 
osoaren ginga besterik ez da” 
aipatu zuen.

Antzerki eta dantza astea
Era honetara, urtean zeharre-
ko lanari amaiera ederra ema-
teko ekainaren 3tik 15era 
antzerkia eta dantza izango 
dira nagusi kultur-etxean. 
Aurten berezitasun batzuk 

izango ditu. Aurreko urteetan 
bezala, astean zehar goiz eta 
arratsaldeko saioak izango 
dira, ostiralak izan ezik. Goi-
zeko saioak ikastetxeetako 
haur eta gazteei zuzenduak 
izango dira eta arratsaldeetan 
gurasoen txanda izango da.

Baina ekainaren 4an, 
proba modura, bi emanaldi 
egingo dira adin ezberdineta-
ra zuzendua, bata Landabe-
rriko LH3koen antzerkia 
10:00etan eta 18:15ean izan-
go da eta bestean berriz, 
12:30ean DBHko dantza eta 
antzerkiak ikusi ahalko dira 
eta arratsaldean, 19:30ean, 
antzerkiak soilik.

Bestalde, ekainaren 12a, 
osteguna ere egun berezia 
izango da. Goizez ez da saio-

rik izango eta helduen antzer-
ki eta dantza emanaldia 
izango 21:00etatik aurrera.

Asteburuetan, ostiraletan 
gazteen saioak izango dira eta 
ekainaren 13an, dantza garai-
kideko gazte taldeak emanaldi 
berezia prestatu du. “Gorpu-
tza adierazpena erabiliz haiek 
sentitu edo esan nahi dutena 
adieraziko dute oholtza gai-
nean, musika eta koreografia 
ezberdinak nahastuko dituen 
saioa izango da”.

Eta asteari amaiera emate-
ko Dantzaz Blai eguna! anto-
latu dute. Bertan bi saio 
izango dira goizean euskal 
dantza eta euskal dantza-
sorkuntzako lanak taularatuko 
dituzte eta arratsaldean, 
berriz, dantza garaikidekoak. 
Euskal dantzako doinu ezagu-
nak, muxiko, banako edo 
arrantzale dantzan oinarritu-
tako koreografia berriak... 
denetarik izango da.

Kukukakoek aipatu dute-
nez, sarrera sinbolikoa izango 
da arratsalde edo asteburue-
tako saioetan, euro bat. Tike-
tak saioak hasi baino ordu 
bete lehenago jarriko dira sal-
gai, ekainaren 15ean goizeko 
Dantzaz Blai! saioko sarrerak 
berriz, bi ordu lehenago.

Eskolako lagunek herrita-
rrak gonbidatzen dituzte 
Manuel Lekuonara hurbildu 
eta antzerki eta dantzaz 
gozatzera.

Ikasitako guztia erakusteko garaia
12. Antzerki eta Dantza astea hurrengo astetik aurrera

Kukuka Antzerki eta Dantza eskolako kideek 12. Antzerki eta 
Dantza astea aurkeztu zuten astelehenean egindako age-
rraldian. Ekainaren 3tik 15era, haur, gazte zein helduen an-
tzerki eta dantza saioak eskainiko dituzte Manuel Lekuona 
kultur-etxean. Egitarauaz gain, irakasleek haien esperien-
tziak ere azaldu zituzten.

Manuel Lekuonan egin zuten Kukukakoek aurkezpena.

Hauteskundetako emaitzak aztergai
PSE-EEk herritarren konfiantza berreskuratzea jarri du helburu

PSE-EEk jaso zituen bozka 
gehien herrian Europar par-
lamentua osatzeko igandeko 
hauteskundeetan 1.656. 
Duela bost urteko emaitze-
kin alderatuta, 2.683 lortu 
zituen orduan, 987 boto 
galdu ditu. PSE-EEko Jesus 
Zaballosentzat gogoeta egi-
tera behartzen duten emai-
tzak izan dira hauek. EHBildu 
bigarren indarra izan zen 
1461 bozka eskuratuta.

2009 2014
EAJ 895 881

EA-Aralar 294 -

IIHE 941 -

EH Bildu - 1.461

PSOE 2.683 1.656

PP 852 606

EB 100 332

Podemos - 478

UPyD 61 251

VOX - 12

EQUO-PUM+J - 59

C´s - 40

PACMA 16 52

PARTIDO X - 43

RECORTES CERO - 13

Movimiento RED - 37

Zuriak 50 111

Baliogabeak 20 44

Parte-hartzea 6.033 6.248

Abstentzioa 8.265 7.944


